
Svar 

 
Viðtakandi: Velferðarráð 

 
Sendandi: Regína Ásvaldsdóttir, sviðsstjóri 

 

Efni: Fyrirspurn borgarráðsfulltrúa Sjálfstæðisflokksins um heimaþjónustu og 

heimahjúkrun handa öllum eldri borgurum og biðlista 

 

Á fundi borgarráðs þann 18. mars 2021 lagði fulltrúi Sjálfstæðisflokksins fram 

svohljóðandi fyrirspurn sem vísað var til meðferðar velferðarráðs:  

 

„Óskað er upplýsinga um stöðu biðlista eldri borgara eftir heimaþjónustu og 

heimahjúkrun. Þá er óskað skýringa hver sé ástæða þess að ekki er hægt að veita öllum 

þjónustuna.“ 

 

Svar: 

Félagsleg heimaþjónusta 
Í eftirfarandi töflu má sjá hvernig biðlistarnir hafa verið síðastliðið ár. Í mars 2020  

þegar Covid-19 bylgjan skall á voru alls 117 einstaklingar á biðlista en nú í marsmánuði 

2021 eru þeir alls 38. Samkvæmt upplýsingum frá deildarstjórum heimaþjónustu eru 

mismunandi ástæður fyrir því að þessir 38 einstaklingar eru skráðir á bið.  

 

 



Í flestum tilfellum er um að ræða notendur sem hafa fengið samþykkta umsókn, en 

nokkra daga getur tekið að skipuleggja þjónustuna, og koma henni af stað. 

Einstaklingur getur einnig verið tímabundið í þjónustu hjá  endurhæfingarteymi, 

viðbragðsteymi eða hjá heimahjúkrun og er á meðan skráður í  biðstöðu eftir félagslegri 

heimaþjónustu þar sem óvíst er hvort viðkomandi þurfi áframhaldandi þjónustu eftir 

aðkomu teymanna. Á biðlista eru einnig skráðir notendur sem hafa tímabundið 

afþakkað þjónustu, t.d. vegna þess að þeir eru á sjúkrahúsi eða í hvíldarinnlögnum. 

Biðlistarnir endurspegla því frekar að mál séu í vinnslu eða hlé hafi verið gert á 

þjónustunni en að um sé að ræða bið eftir því að fá þjónustu.   

 

Heimahjúkrun 

Enginn er á biðlista eftir heimahjúkrun í Vesturbyggð og Efri byggð. Í Miðbyggð er 

enginn biðlisti eftir þjónustu á virkum dögum. Alls 2 einstaklingar eru á biðlista eftir 

kvöld- og helgarþjónustu og 6 einstaklingar eru á biðlista eftir dagþjónustu um helgar. 

Skýringin er sú að tími starfsmanna er fullnýttur. Forgangsröðun fer fram reglulega og 

tekið er inn af biðlista um leið og hægt er. Ef um neyðartilfelli er að ræða t.d. í tengslum 

við útskriftir af Landspítala er tafarlaust brugðist við og þeim málum forgangsraðað í 

þjónustu. 

 

 

 

 


